Ang Vermi Cast ay dumi ng
bulate na napatunayang nagtataglay
ng mahalagang sustansya at beneficial
microorganism na tumutulong
magpalago at magpalusog ng mga
halaman. Makukuha ito sa pag-aalaga
ng ilang piling uri ng bulate. Isarito ang
“African Night Crawler” na karaniwang
inaalagaan sa Pilipinas. Ang
komposisyon ng sustansyang makukuha
sa dumi o cast ng bulate ay depende
sa sangkap na ipinakain sa mga ito na
karaniwan ay farm waste tulad ng dumi
ng hayop, mga damo at gulay.

Ang Vermi Cast ay natatangi sa
lahat ng compost dahil ito lamang ang
compost na  dumaan sa katawan ng
bulate. Dahil dito ito ay tinatawag na
supercompost. Ito ay mayroong enzymes
at sinasabing limang (5) beses na mas
mataas ang konsentrasyon ng sustansya
kumpara sa regular na compost.

Mga natatanging obserbasyon na
nakita sa paggamit ng vermi cast:

ePinaniniwalaan na ang vermi cast
ay mayroong bio-available nutrients
tulad ng ammonia, nitrates, nitrogen,
phosphorus magnesium at iba pang
micro nutrients at nitrogen fixing
microbes na mas madaling makita ang
resulta sa halaman.

eAng taglay nitong microorganism ay
may kakayahang pigilan at labanan ang
masasamang mikrobyo (pathogens) na
nagdudulot ng sakit sa halaman.

ePantay-pantay ang laki, kulay at hugis
ng vermi cast.

Ang mga sangkap na mayaman
sa carbon at nitrogen ay angkop na
pagkain ng bulate at mga mikrobyong
tumutulong sa proseso ng composting.
Ang chemical ratio (C:N) ay sa pagitan
ng 25:1 at 30:1. Sa praktikal na paraan,
dahil ang ratio o sukat ay nakabase sa
kemikal at hindi sa bigat o bulto, mas
mainam kung magkasingdami ang mga
materyales na mayaman sa nitrogen at
carbon bilang pagkain ng bulate.

PARAAN NG PAGGAMIT NG
VERMI CAST

° Gumamit ng 10-20 sako bilang
abono bawat ektarya sa pagtatanim o
kapag maglilipat-tanim.

o Lagyan ang mga namumungang
gulay (talong, kamatis, okra), 100 gramo
ng vermi cast bawat tanim.

° Tuwing ikatlong buwan, lagyan
ng hindi bababa sa sampung (10) kilong
vermi cast ang mga bungang-kahoy. Ang
dami ng ilalagay na vermi cast ay laging
nakadepende sa likas na yaman o taba
ng lupa. Mas kaunti kung mayaman na
ang lupa.

° Kung kulang o kapos sa vermi
cast, gawin itong Vermi Tea.

PAG-AALAGA NG VERMI/BULATE

Mga kailangan: Lugar, Bahay ng
Bulate at Pagkain ng Bulate

Ang mga sangkap na mayaman
sa carbon at nitrogen ay ideyal na
pagkain ng bulate at mga mikrobyong
tumutulong sa proseso ng composting.
Ang chemical ratio (C:N) ay sa pagitan ng
25:1 at 30:1.

Sa praktikal na paraan, dahil ang
ratio o sukat ay nakabase sa kemikal at
hindi sa bigat o bulto, mas mainam kung
magkasingdami ang mga materyales na
mayaman sa nitrogen at carbon bilang
pagkain ng bulate. .

Gusto ng bulate ng malilim, mahangin
at lugar na hindi binabahayan ng tubig o
binabaha.

Lagyan ng saping plastik na may maliliit
na butas ang ilalim para may labasan
ng sobrang tubig. Pwede ring gumamit
ng: plastic container, batya, drums o

lumang gulong.

PAGHAHANDA NG PAGKAIN NG
BULATE

A. llagay sa lalagyan ang sangkap
(substrate). Magkasalit ang sangkap na
mayaman sa Nitroheno at sangkap na
mayaman sa Carbon. Halimbawa: Sa
unang hileraay duming hayop, sa ikalawa
ay damo o dayami. Ulitin ito hanggang
umabot sa taas na 50-60 sentimetro ang
substrate.




B. Takpan ito ng plastic o tolda at
hayaang uminit nang husto.

Tandaan:

C. Kapag bumaba na ang
temperatura ng sangkap (kalimitan ay
mula 1-2 linggo), maari ng tanggalin
ang plastic at ilagay ang mga bulate.

D. Ang isang 2 metro kwadradong
luwang na bahay ay maaaring maglaman
ng 1kg. na bulate.

E. Ang 100kg ng sangkap ay kayang
ubusin ng 1kg ng bulate sa loob ng 30
araw.

PAG-AANI NG VERMI CAST O
DUMI NG BULATE

Ang vermi cast ay maaaring
anihin tuwing ikalawa hanggang ikatlong
linggo o kung marami na ang dumi ng
bulate (60-80%) sa ibabaw ng mga sang-
kap. Tandaan na ang bilis ng pag-aani ay
nakadepende sa populasyon ng bulate
sa isang lugar o alagaan.

Ang pag-aani ng bulate ay
karaniwang ginagawa pagkalipas ng
tatlong (3) buwan. Dahil ang bulate
ay kumakain lamang ng mga partially
decompost na bagay, kailangan na itong
ilipat sa ibang lalagyan. Ang pag-aani
ay ginagawa upang makuha ang mga
sangkap na naging compost na at upang
maitala ang pagdami ng mga alagang
bulate

1. Huwag diligin ang worm bin o sisidlan
3 araw bago anihin ang bulate para
makakuha ng tamang moisture content
upang mas madali itong anihin.

2. Maingat na hanguin ang bulate gamit
ang kamay at ilipat ang mga ito sa bagong
worm bin.

3. Maari din maglagay ng isang sako ng
bagong pagkain ng bulate (gamitin ang
sako ng sibuyas); pagkalipas ng isang
linggo ito ay mapupuno ng bulate at maari
nang ilipat sa panibagong worm bin.

4. ltumpok ang vermi compost na tila
pyramid. Makalipas ang isang araw,
kunin ang vermi cast na naipon sa iba-
baw na iniwan ng pumailalim na bulate.

5. Isalin ang laman ng worm bin sa isang
tabi,

6. Punuin itong muli ng panibagong
sangkap. Pabayaan lang ang mga
bulateng kumilos at manginain. Anihin
ang mga duming iiwan ng mga bulate.

7. Patuyuin ng bahagya ang vermi cast sa
malilim na lugar (huwag ibilad sa araw);
salain ito gamit ang wire mesh.

8. Imbakin ang vermi sa naka-angat at
may lilim na lugar; panatilihin ang 30%
moisture content ng cast.

MGA DAPAT TANDAAN SA PAG-
AALAGA NG BULATE

1. Ang sangkap ay pwedeng magkahalo
(kung tinadtad) o nasalansan na parang
sandwich na may tig-2 pulgadang taas.
2. Dapat may 80% na halumigmig (mois-
ture content) ang sangkap. Kumuha ng
isang dakot na sangkap. May 80% itong
humidity kung may 5-7 patak na katas na
tutulo mula sa hawak na sangkap.

3. Huwag pabayaang mapasok ng lang-
gam, ibon, manok, palaka, daga, baboy
at ahas ang bulate.

4. |wasang gumamit ng mga gulay na
may pestesidyo.

5. Siguraduhing ang dumi ay galing sa
mga hayop na hindi pinainom ng gamot
laban sa bulate.

6. lwasang gumamit ng mga halamang
may sakit.

7. Huwag lagyan ng karne, isda, langis o
taba ang sangkap na pagkain ng bulate.

8. Ang bulate ay sensitibo sa ammonia,
asin, abo, urea, sobrang tubig at hangin.

Ang babasahing ito ay hango
sa Module :Ang Likas Kayang
Pagsasaka o LIKASAKA

